
Shri Hanumat Samhita

ஶ்ரீஹநுமத்ஸம்ஹிதா

1.அத² ப்ரத²மோऽத்⁴யாய: ।
ஜயத்யநந்தாப்³ஜஜஶங்கரப்ரியோ மஹாப³லீ வீரப³லீ முகா²க்³ரணீ: ।
ப்ரசண்ட³மார்தண்ட³ஸஹஸ்ரகாந்தி:ஶ்ரீராமபாத³த்³வயசிந்ததாந: ॥ 1॥
கும்போ⁴த்³ப⁴வாயாம்பு³தி⁴ஶோஷணாய விஶுத்³த⁴விஜ்ஞாநஶுப⁴ப்ரதா³ய ।
ஶ்ரீராமபாத³த்³வேயநிஶ்சிதாய மஹாமுநீந்த்³ராய நமோ நமஸ்தே ॥ 2॥
அக³ஸ்த்ய உவாச -

ஶ்ருதம் ராமஸ்ய மாஹாத்ம்யம் தவ வக்த்ராந்மஹாகபே ! ।
ஐஶ்வர்ய்யமதுலம் தேஜ: ப்ரபா⁴வம் பரமாத்மந: ॥ 3॥
மாது⁴ர்ய்யம் கோ³பநீயம் ச யத³லப்⁴யம் ஸுராஸுரை: ।
ப்³ரஹ்மவேத³விதா³ம் ஶ்ரேஷ்ட:² கபிலோ நாரத³ஸ்ததா² ॥ 4॥
வைஷ்ணவாநாம் ச ப்ரவர:ஶ்ரீபஞ்சாநநஸர்வ்வத்³ரு’க் ।
ப்ரஹ்லாத:³ஸநகோ வ்யாஸஸ்ததா²வையாஸகிர்ஹரி: ॥ 5॥
பராஶரஸ்ஸுராஸ்ஸர்வ்வே தே³வேந்த்³ரா ரு’ஷயஸ்ததா² ।
ஶ்ரீ: ஶர்வ்வாணீ ச ஸாவித்ரீ ஶேஷ:ஸித்³தா⁴ மஹர்ஷய: ॥ 6॥
விபீ⁴ஷணாத்³யா யே ஸாத்⁴யா வைஷ்ணவ்யோ வைஷ்ணவாஸ்ததா² ।
ஸர்வ்வேஷாமப்யலப்⁴யம் யந்மாது⁴ர்ய்யம் ஜாநகீபதே: ॥ 7॥
தத்ஸர்வ்வம் ஶ்ரோதுமிச்சா²மி விஸ்தரேண தவாநநாத் ।
த்வம் ஶாந்தஶ்சாநுஶீலஶ்ச ஸதாம் மத்⁴யே ப்ரபூஜித: ॥ 8॥
இதி ஶ்ருதம் மயா ஸர்வ்வம் தேந த்த்வாம் ப்ரணமாம்யஹம் ।
யத்³யஸ்தி தே க்ரு’பா மஹ்யம் கு³ஹ்யம் தத்³ வத³ஸாம்ப்ரதம் ॥ 9॥
ரஸிகாநாம் ஹ்ரு’தா³ऽऽஹ்லாத³காரிணீ பாவநீம் கதா²ம் ।
கத²யந்தி மஹாத்மாந: ப்ராப்நுவந்தி ஹரே: பத³ம் ॥ 10॥
ஶ்ரீஹநுமாநுவாச -

ஶ்ரீஹநுமத்ஸம்ஹிதா

ஸாது⁴ப்ரு’ஷ்டோ²ऽஸ்மி விப்ரர்ஷே மநஸைவேதி நிஶ்சிதம் ।
கு³ஹ்யாத்³கு³ஹ்யதரம் தி³வ்யம் தவ ப்ரீத்யா வதா³ம்யஹம் ॥ 11॥
கோ³லோகநிர்ணயம் ஸர்வ்வமைஶ்வர்யம் ச நிவேதி³தம் ।
அத்³ய தே கத²யிஷ்யாமி ப்ரேமாம்ரு’தமஹோத்ஸவம் ॥ 12॥
பாவநம் ஸர்வ்வஸத்த்வாநாம் ரஸிகாநாம் ச ஜீவநம் ।
ந தே³யம் கஸ்யசித்த்வேதத் ப்ராணாத் ப்ரியதரம் மஹத் ॥ 13॥
யச்ச்²ருத்வா நியதம் வாஸோ கோ³லோகே நாத்ர ஸம்ஶய: ।
அயோத்⁴யாதி⁴பதி:ஶ்ரீமாந் ராமோ ராஜீவலோசந: ॥ 14॥
ஜாநக்யா ஸஹ ஸுப்ரீத: க்ரீடா³ரஸவிலம்பட: ।
மாது⁴ர்ய்யஸுக²ஸம்பந்நாமுவாச ஜநகாத்மஜாம் ॥ 15॥
க³ம்யதாம் ஸரயூதீரம் மநோ மே த்வரயத்யலம் ।
இத்யுக்த்வா தாம் கரே த்⁴ரு’த்வா ஜகா³ம ரகு⁴நந்த³ந: ॥ 16॥
மஹாராஸரஸோல்லாஸீ விலாஸீ ஸர்வதே³ஹிநாம் ।
ஜ்ஞாத்வா தயோர்மநோபா⁴வம் ஸக்²ய: பரரஸோத்ஸுகா: ॥ 17॥
ஸுகேஶ்ய:ஸுஸ்மிதாஶ்சைவ ஸுஶ்ரோண்ய: பரமாத்³பு⁴தா: ।
ரூபயௌவநஶாலிந்ய:ஸர்வாऽऽப⁴ரணபூ⁴ஷிதா: ॥ 18॥
பீநோரோஜா த்³ரு’டோ⁴ருத்கா: காஶ்சித்தாலப²லஸ்தநா: ।
கா³நவித்³யாகலாலாபகுஶலா: ப்ரேமபூரிதா: ॥ 19॥
வித³க்³தா⁴ விவிதா⁴காரா: காமவித்³யாவிஶாரதா:³ ।
நாநாவாதி³த்ரகுஶலா: ராமசித்தாபஹாரகா: ॥ 20॥
யாஸாம் கலாகலாம்ஶேந ஜாதாநார்ய்யோ ரமாத³ய: ।
ஸர்வா ராமார்பிததி⁴யோ ஜாநகீபரிசாரிகா: ॥ 21॥
அநந்தகோட்யஸ்தாபி⁴ஶ்ச வேஷ்டிதா ஜநகாத்மஜா ।
விசக்ஷணா லக்ஷணாட்⁴யா ஸ்வர்ணசம்பகவிக்³ரஹா: ॥ 22॥
பரமாநந்த³ஶாலிந்ய: நாநேங்கி³தஸுபண்டி³தா: ।
தாஸாம் மத்⁴யே விராஜந்தௌ பரமப்ரீதிவர்த்³த⁴நௌ ॥ 23॥
ஸுகுமாரௌ கோமலாங்கௌ³ மாரமாது⁴ர்ய்யமோஹநௌ ।
குங்குமாங்கிதஸர்வ்வாங்கௌ³ சந்த³நேந ஸுசர்சிதௌ ॥ 24॥

நாநாகுஸுமமாலாபி: ⁴ ஸுரபீ⁴க்ரு’தததி³ங்முகௌ² ।
பரஸ்பரரஸாபி⁴ஜ்ஞௌ மநோவாசாமகோ³சரௌ ॥ 25॥
கடாக்ஷக்ஷேபஸம்பந்நௌ லீலயாத்³பு⁴தத³ர்ஶநௌ ।
ப்ரேமாம்ரு’தரஸாவேஶௌ கரக்³ரஹணவிஹ்வலௌ ॥ 26॥
ஏவம் நாநாவிதா⁴நேந க³ச்ச²ந்தௌ வநசாரிணௌ ।
யத்பாதா³ம்பு³ஜக³ந்தே⁴ந ப்⁴ரமந்த்யகி²லஷட்பதா:³ ॥ 27॥
நக²ம் சந்த்³ராத்³பு⁴தம் த்³ரு’ஷ்ட்வா சகோரா: பரிப³ப்⁴ரமு: ।
ஸௌதா³மிநீத⁴நம் த்³ரு’ஷ்ட்வா சாதகா பரிப³ப்⁴ரமு: ॥ 28॥
க³மநம் ஸுந்த³ரம் த்³ரு’ஷ்ட்வா வஞ்சிதா ஹம்ஸகுஞ்ஜரா: ।
நவ்யலாவண்யகம் த்³ரு’ஷ்ட்வா மூர்ச்சி²தௌ ரதிமந்மதௌ² ॥ 29॥
ஹாஸ்யலாஸ்யகடாக்ஷைஶ்ச சாடுகாரைர்மநோஹரை: ।
நாநேங்கி³தை:ஸுமது⁴ரைர்வாத்³யைர்விவித⁴நிர்மலை: ॥ 30॥
வேஷ்டிதௌ வலிபி⁴ஸ்தௌ து து க³ச்ச²ந்தௌ வநத³ம்பதீ ।
பரஸ்பரரஸாவேஶௌ ப்ராப்தௌ தௌ வநமுத்தமம் ॥ 31॥
தத்ர தி³வ்யாஸநே தி³வ்யே காநநே மணிவேஷ்டிதே ।
விராஜந்தௌ கலாபி⁴ஜ்ஞௌ த்³ரு’ஷ்ட்வா ஸக்²ய: ப்ரமோதி³தா: ॥ 32॥
பூஜயந்த்ய: ப்ரயத்நேந க³ந்த⁴மால்யை:ஸுஸம்ப்⁴ரு’தை: ।
நாநாந்நபாநபோ⁴கை³ஶ்ச தர்பிதா: ப்ரீதஸம்யுதா: ॥ 33॥
பக்வதாம்பூ³லகர்பூரம் த³த்வா தாப்⁴யாம் ப்ரயத்நத: ।
நந்ரு’துர்முக²மாலோக்ய ஸர்வா ராமரஸோத்ஸுகா: ॥ 34॥
ப்⁴ரமத்³ப்⁴ரமரிகாயுதம் வநமநந்தமத்யத்³பு⁴தம்
நிவேஶ்ய ஜநகாத்மஜாருசிரகந்த⁴ராம்ஸே பு⁴ஜம் ।
நமாமி ரஸபா⁴ஜநம் விஜயபா⁴மிநீஸம்யுதம்
விவிக்தஸரயூதடே ரஸிகமௌலிமாலம் ஹரிம் ॥ 35॥
॥இதிஶ்ரீஹநுமத்ஸம்ஹிதாயாம் பரமரஹஸ்யே மஹாராஸோத்ஸவே ப்ரத²மோऽத்⁴யாய:
॥

2.அத² த்³விதீயோऽத்⁴யாய: ।
அக³ஸ்த்ய உவாச -

தத: கிம் க்ரு’தவாந் ராமோ ஜாநகீப்ரேமலம்பட: ।
கத்²யதாம் ரஸிகஶ்ரேஷ்ட² யந்மந:ஸுஸ்தி²ரம் ப⁴வேத் ॥ 1॥
ஶ்ரீஹநுமாநுவாச -

தௌ தத்ர த்³ரு’ஷ்ட்வா விபிநம் மநோஹரம்வரம் ச குந்தை:³ பரிவேஷ்டிதம் மஹத் ।
யந்மூலவேதீ³ மணிமாலஸம்யுதா ஹேமைர்மஹார்ஹ: பரிதஶ்ச ஸம்ப்⁴ரு’தா ॥ 2॥
ப்ரஸந்நதீ³ப்தௌ பரமாஸநஸ்தி²தௌ விராஜமாநௌ ச விபூ⁴ஷணாந்விதௌ ।
பரஸ்பராவேஶவிலாஸஸம்ப்⁴ரமௌ ஶுசிஸ்மிதௌ நித்யவய: கிஶோரகௌ ॥ 3॥
நாநாஸுக³ந்தா⁴நி வநாநி காநிசித் ப்ரபு²ல்லிதாநீஹ ததஸ்ஸமந்தத: ।
த்³விரேப²மாலா: ஶுப⁴ஸம்யுதாநி பிப³ந்தி மாத்⁴வீகரஸாநி ஸம்ஹதி: ॥ 4॥
பதந்தி மத்தா ரஜஸாऽருணாங்கா³ஸ்வபந்திகேசித்குஸுமாகரேஷு ।
க்வசிந்மயூரா: பரிநர்த்தயந்தி கா³யந்தி கீரா: க்வசித³ப்ரமேயா: ॥ 5॥
அந்யே த்³விஜா: கேசந ஜாங்க³லஸ்தா² நிரீக்ஷமாணா ரகு⁴வம்ஶநாத²ம் ।
த்⁴யாநேக்ஷணாஶ்சாருநிமேஷநேத்ராஶ்சித்ரார்பிதாஶ்சிந்மநஸோ ப³பூ⁴வு: ॥ 6॥
தத: ப்ரவிஶ்ய ஶ்ரீராம:ஸீதயா ஸஹ ஶோப⁴நம் ।
காநநம் வகுலைர்ஜுஷ்டம் பரமாநந்த³தா³யகம் ॥ 7॥
பத்ரா வ்ரு’க்ஷா லதாத்³யாஶ்ச பாரிஜாதஹதஶ்ரிய: ।
ஸர்வ்வே கிஶோரா:கைஶோர்ய்ய: வரபல்லவஸம்யுதா: ॥ 8॥
ப்ரஸூநவரபா⁴ரேண நம்ரஶாகா² மஹீம் க³தா: ।
தத்³க³ந்த⁴வாயுநா ஶஶ்வத்பூரிதா த³ஶதி³ங்முகா:² ॥ 9॥
தத்ராத்³பு⁴தப²லம் ரம்யம் ஸ்வாத³யந்த:ஸுதா⁴ஸமம் ।
க²கா:³ஸந்துஷ்டமநஸோ ந்ரு’த்யந்தஶ்ச ஸுகோ²சிதா: ॥ 11॥
யத்ர பூ: ⁴ காஞ்சநீ தி³வ்யா க²சிதா மணிமாலகை: ।
நாநாவேதீ³தீ³வ்யமாநா மணிகுட்டிமஶாலிநீ ॥ 12॥
மயூரகீரகலிதைர்மண்டி³தா மது⁴ரஸ்வரை: ।
ஸகீ²நாம் கா³நகா³ம்பீ⁴ர்ய்யஸௌந்த³ர்ய்யபரிபூரிதா ॥ 13॥
ஸுகா²ஸ்தரணவிஸ்தீர்ணபர்ய்யங்கைருபஶோபி⁴தா ।

தத்ர ராமோ மஹாபா³ஹூ ரமதே ரமதாம்வர: ॥ 14॥
தத: ப்ராப்தோ வநம் தி³வ்யம் மாத⁴வீபுஞ்ஜமண்டி³தம் ।
நாநாமணிக³ணாகீர்ணம் விஸ்த்ரு’தம் பரமாஸநை: ॥ 15॥
மத்தாலிஜாலஸங்கு⁴ஷ்டம் குஞ்ஜபுஞ்ஜைஸ்ஸுவேஷ்டிதம் ।
மஹாஹ்லாத³கரம் காந்தம் காந்தாசித்தாபஹாரகம் ॥ 16॥
பக்ஷிஸங்கை⁴ஶ்ச நிநதை³ர்நாதி³தம் பரமாத்³பு⁴தம் ।
மத³நோந்மாத³நகரம் ஶ்ரீமதூ³ர்ஜிதஸுப்ரப⁴ம் ॥ 17॥
பரஸ்பரம் பா⁴ஷயந்தௌ கேலிகௌதூஹலாந்விதௌ ।
தத்ர ப்ரேமரஸாவேஶௌ விஹரந்தௌ ஸுத³ம்பதீ ॥ 18॥
மஹத்³ வநம் ஸமாபேதௌ ஸர்வாப⁴ரணபூ⁴ஷிதௌ ।
ஏலாகர்பூரதாம்பூ³லசர்வணாதி³க்ரு’தாத³ரௌ ॥ 19॥
கடாக்ஷக்ஷேபணாஸக்தௌ ஹாஸ்யலாவண்யலாலிதௌ ।
கந்த³ர்பதீ³ப்தித³ர்பக்⁴நௌ மஹாமாது⁴ர்ய்யமண்டி³தௌ ॥ 20॥
தத்ர நாநாவிதா: ⁴ க்ரீடா:³ க்ரீட³மாநௌ ஸுநர்மபி:⁴ ।
தத: ப்ரவிஶ்ய ஶ்ரீராம: பரமாநந்த³தா³யகம் ॥ 22॥
வநம் வ்ரு’ந்தா³வநம் நாம ஸர்வ்வத்⁴யாநமயம் பரம் ।
தத்ர வ்ரு’ந்தா³ஸகீ²ஸாக்ஷாத்ஸேவதே ஶிவமுத்தமம் ॥ 23॥
வஜ்ரவைதூ³ர்ய்யமாணிக்யமண்டி³தா பூ:⁴ ஸுவிஸ்த்ரு’தா ।
நாநாகுஞ்ஜகலாபைஶ்ச வேஷ்டிதா ஹேமவல்லிகா ॥ 24॥
யத்³ வஹந்தி த்ரிதா⁴ வாதா ரஞ்ஜிதா: புஷ்பரேணுபி: ⁴ ।
ப்ரப⁴யா பா⁴ஸமாநா ஸா மநோவாசாமகோ³சரா ॥ 25॥
கு³ஞ்ஜந்மது⁴வ்ரதஶ்ரேணீநாநாத்³விஜஸமாகுலா ।
ரமதே தத்ர வைதே³ஹ்யா ஸஹ ராமோ ரஸாத்மக: ॥ 26॥
விலாஸநிபுணாஸ்ஸக்²யஸ்தாபி: ⁴ ஸஹ விலாஸக்ரு’த் ।
விசித்ராம்ப³ரபூ⁴ஷாபி⁴ர்பா⁴ஸமாநாபி⁴ராவ்ரு’த: ॥ 27॥
ததோ மந்தா³ரகம் நாம வநம் ஸர்வவநாத்³வரம் ।
ஸுக²த³ம் ஶுப⁴த³ம் ஸாக்ஷாத்³ ப்³ரஹ்மஜ்யோதிர்மயம் வரம் ॥ 28॥

த்³விஜாலிபுஞ்ஜகூஜிதம் காமிநாம் காமத³ம் வரம் ।
ஸர்வபக்வப²லோபேதம் மது⁴பா⁴ரைர்விலம்பி³தம் ॥ 29॥
வேதீ³மண்ட³பஸம்பா³த⁴ம் மணிஸ்தம்பை⁴ர்விபூ⁴ஷிதம் ।
பத்³மராக³ஸ்ய பத்³மமாப⁴ஸோபாநைருபஶோபி⁴தம் ॥ 30॥
அதீவநிர்மலம் காந்தம் காமிநீகாமவர்த⁴நம் ।
விநோத³யந் ஜநகஜாம் தத்ர ராமோ ரராம ஹ ॥ 31॥
விஹரந்தௌ வநே தஸ்மிந் ஹரிசந்த³நஸம்ஜ்ஞிதே ।
யத்ர வ்ரு’க்ஷா லதா குநா ஹேமவல்கலஶாலிந: ॥ 32॥
நாநாப்ரஸூநப்ரவரா யுக்தா மத்தமது⁴வ்ரதை: ।
க²கை:³ கநகசித்ராங்கை:³கூஜத்³பி⁴ரபி⁴நந்தி³தா: ॥ 33॥
ஸுரத்நமணிமாணிக்யவேதி³ஸுஸ்தா²நமண்டி³தா: ।
ஸகீ²நாம் கா³நகலநம் ஸுக³ந்தா⁴நிலஸேவிதா: ॥ 34॥
க்ரீட³யம்ஶ்ச தத:ஶ்ரீமாந் யயௌ வநமநுத்தமம் ।
பாரிஜாதத்³ருமைர்யத்து வேஷ்டிதம் பரமாத்³பு⁴தம் ॥ 35॥
நாநாரத்நமணிஸ்தம்ப⁴கத³ம்வைரந்விதம் க்³ரு’ஹம் ।
ஸர்வபோ⁴கை:³ஸமாயுக்தம் மநோऽபி⁴லஷிதம் ச யத் ॥ 36॥
மந்மதா²விஷ்டஹ்ரு’ஷ்ட:ஸந் ரமதே ஸீதயா ஸஹ ।
தத:ஸந்தாநேஸம்பந்நே விபிநே குஸுமாகரே ॥ 37॥
ப்⁴ரமத்³ப்⁴ரமரஸங்கு⁴ஷ்டப்⁴ராஜிதே பரமாந்விதே ।
ஸகீ²நாம் கீ³தவாதி³த்ரமஹாபீடே² மநோரமே ॥ 38॥
பரமாத்³பு⁴த ஸங்காஸோ ஹாஸ்யலாஸ்யவிநோத³க்ரு’த் ।
யயாவந்யத்³வநம் ராமோ நாக³கேஸரமண்டி³தம் ॥ 39॥
யஸ்யாவிதூ³ரே ஸரயூதீரம் பரமபாவநம் ।
த்³ரு’ஷ்ட்வா ஸர்வா: ப்ரஹ்ரு’ஷ்டாஸ்தா:ஸக்²ய: ப்ரேமப்ரபூரிதா: ॥ 40॥
கா³யந்த்யோ நர்தயந்த்யஶ்ச ஹாஸயந்த்ய: பரஸ்பரம் ।
பரமாநந்த³ஜலதௌ⁴ மக்³நா: கௌதூஹலாந்விதா: ॥ 41॥
ஏவம் புண்யாந்யரண்யாநி க³தாஸ்தாநி நவாநி ச ।
தந்மத்⁴யேऽஶோகவநிகா ஸர்வேஷாமப்யகோ³சரா ॥ 42॥

பும்ஸாமகோ³சரம் ஸ்தா²நம் கேவலம் ப்ரேமதா³யகம் ।
யே ததா²பா⁴வஸம்யுக்தா தேஷாம் த்³ரு’ஶ்யம் ப⁴வேத்³ த்⁴ருவம் ॥ 43॥
ஸம்ருசிரம் விபிநம் விலோக்ய ஸர்வ்வம் விஹரந் நித்ய விலாஸவாம்ஶ்ச ராம: ।
ஜயதி ஜநகஜா ஜாநிரீஶோ தீ⁴ரோதா³த்தகு³ணாகரோ ரஸஜ்ஞ: ॥ 44॥
॥இதிஶ்ரீஹநுமத்ஸம்ஹிதாயாம் பரமரஹஸ்யே மஹாராஸோத்ஸவே த்³விதீயோऽத்⁴யாய:
॥

3.அத² த்ரு’தீயோऽத்⁴யாய: ।
அக³ஸ்த்ய உவாச -

ஶ்ராவம் ஶ்ராவம் ராஸரஸம் தவ வக்த்ராந்மஹாமதே ।
ந த்ரு’ப்யதி மநோ மேऽத்³ய ஹவிர்பு⁴க் ஹவிஷா யதா² ॥ 1॥
ஶ்ரீஹநுமாநுவாச -

முநிவர்ய்ய மஹாபா⁴க³ த⁴ந்யத⁴ந்யோஸி த⁴ந்யக்ரு’த் ।
யதா²ஸ்பர்ஶமணிஸ்பர்ஶால்லௌஹோऽபி ஸ்வர்ணதாம் வ்ரஜேத் ॥ 2॥
ததா² பா⁴க³வதாநாஞ்ச ஸங்கா³த்³ ப⁴வதி முக்திபா⁴க் ।
ஶ்ரூயதாம் தேऽபி⁴தா⁴ஸ்யாமி ரஹஸ்யம் லோகபாவநம் ॥ 3॥
ரம்யம் ஸரய்வா: புலிநம் பவித்ரம் ஸுவிஸ்த்ரு’தம் காநநபாத³பாட்⁴யம் ।
ப்ரபு²ல்லபத்³மாகரவாயுயுக்தம் பா⁴த்யந்யபுஷ்பை: பரித: ப்ரஸந்நம் ॥ 4॥
யத்ஸௌரபா⁴ஸ்வாது³மயை:ஸதா³க³தேர்க³தாக³தை: பூரிதவிஶ்வக²ண்ட³ம் ।
பரிப்⁴ரமந்தீ மது⁴பாநமத்தா யத்ராலிமாலா கலமண்டி³தா ச ॥ 5॥
மஹீ மயூகை:² க²சிதா மஹத்³பி⁴ர்மணிப்ரவாலை ருசிரா ஸமந்தாத் ।
ஹிரண்மயீ மூர்திமதீ ஶ்ரியாட்⁴யா யத்ராத்³பு⁴தா:ஸந்தி விஹாரலீலா: ॥ 6॥
ஜலாநி ஶீதாம்ஶுகரோர்ஜ்ஜிதாநி கோ³க்ஷீரஶங்க²த்³யுதிஸம்மிதாநி ।
ஸுதா⁴ஶரந்மேக⁴நிபா⁴நி யாநி ஶ்ரீமந்தி³ரேऽஸ்மிந்நுபஸம்ஶிதாநி ॥ 7॥
ஹிமாக³மாச்சீ²தவிட³ம்விதாநி ஸ்வாதூ³நி மாத்⁴வீகரஸாத்³பு⁴தாநி ।
ஸ்வச்சா²நி ஸச்சிச்சஸமப்ரபா⁴ணி கர்பூரகுந்தா³த்³பு⁴தத³ர்ஶநாநி ॥ 8॥
மஹார்ஹமாணிக்யமணிப்ரகாரைர்வைதூ³ர்யவஜ்ராங்குரஸுப்ரஸந்நை: ।

யுக்தைவ தேஷாம் ஸிகதாந்விதா யா விராஜதே ஸா ஸரயூ ப்ரஸந்நா ॥ 9॥
வீசீது³கூலா ஶதபத்ரவக்த்ரிகா நீலேக்ஷணா சாரு குமுத்³வதீஸ்மிதா ।
ஆராலஶைவாலவ்ரு’ஹச்சி²ரோருஹா ப⁴வ்யாம்வரா நவ்யவதூ⁴ரிவாப⁴வத் ॥ 10॥
ப்ரபு²ல்லிதம் யத்ர சதுர்வித⁴ம் மஹத் ஸரோருஹம் ஷட்பத³ராஜிவேஷ்டிதம் ।
குமுத்³வதீந்தீ³வரமஞ்ஜுமண்டி³தம் கஹ்லாரகாஹ்லாதி³ ஜலம் வ்யபா⁴ஸத ॥ 11॥
யத்ராருசத்கௌஸ்துப⁴பத்³மராக³ஸ்யமந்தவம்ஶச்ச²த³ஶோப⁴மாநா ।
நாநா மணீநாமதிதீ³ப்திகாநாம் விதர்கிதார்கப்ரதிமா ச ரேணு: ॥ 12॥
சக்ராங்க³தா³த்யூஹமராலஸாரஸா:ஸதா³ரகா வை ஜலகுக்குடாத³ய: ।
க்ரீட³ந்தி வ்ரீடா³ம் பரிஹ்ரு’த்ய ஸர்வதோ நிவாஸமப்யா கலயந்தி பக்ஷிண: ॥ 13॥
கம்பூ³கஶம்பூ³கநபோ⁴விகாஶா வஸந்தி முக்தா பு⁴ஜகா³ஶ்ச கூர்மா: ।
அந்யோந்யவித்³வேஷமபாஸ்ய தூ³ராத் பிப³ந்தி பீயூஷம்ரு’ணாலிகாநி ॥ 14॥
வநம் வநம் பத்³மமுகை²ர்விகாஸிதம் விராஜிதம் குந்த³ஸுமல்லிகாதி³பி:⁴ ।
ஸ்மிதம் தநோத்யேவமுதா³ரலீலயா பரஸ்பரேணாவிஹிதாம் ஶ்ரியம் ததா² ॥ 15॥
ஹரிநயநோத்த²விலாஸகாரிணீ ப்ரணதேஷ்வப்ரணதேஷு வா ப்ரஸந்நா ।
ஜலது³ரித கத³ம்வக²ண்ட³நஶ்ரீ ஸரயூ த்வம்வர வர்ணநி ப்ரஸீத³ ॥ 16॥
தஜ்ஜலேந ஜலஜந்தவஶ்சயே யத்ர கும்ப⁴பதிதா: க²கா³த³ய: ।
ப்ராணமோசநக்ரு’தோऽபி தத் க்ஷணாத்³ ப்³ரஹ்மருத்³ரவிபு³தே⁴ந்த்³ரவந்தி³தா: ॥ 17॥
தந்மத்⁴யேऽஶோகவநிகா தி³வ்யபாத³பஸங்குலா ।
ப்ரபு²ல்லிதா சாருகாந்தி:ஶ்ரீமத்³ப்⁴ரமரமாலிநீ ॥ 18॥
ஜ்யோதிஷ்மதீ மணித்³யோதவதீ ப்ரேமப்ரதா³ஸதீ ।
ராமப்ரியா சக்ரரூபா ஹரிநேத்ரப⁴வாऽம்ரு’தா ॥ 19॥
தத்ர சிந்தாமணேர்பூ⁴மிர்வாஞ்சா²தி⁴கப²லப்ரதா³ ।
யத்³க³த்வா ந நிவர்தந்தே ப்ராணிநோ பா⁴க்³யகோ³சராத் ॥ 20॥
தத்ர கு³ல்மலதாவ்ரு’க்ஷா வஜ்ரஸாரா:ஸ்பு²ரந்த்யஹோ ।
ப்ரஸாரிபத்ரதிலகா: பத்³மராக³ப்ரஸூநகா: ॥ 21॥
ப்ரேமாம்ரு’தரஸை: பூர்ணாந்யநந்தாநி ப²லா நிச ।
கேவலம் ரஸிகாநாம் வை ஜீவநாஜ்ஜீவநாநி ச ॥ 22॥

நிர்மலா வாடிகா ரம்யா வேதா³தி³பி⁴ரகோ³சரா: ।
யோகீ³ யோக³ஸுநிஷ்பந்நா யஜ்ஜ்யோதிஷி நிமஜ்ஜதி ॥ 23॥
பரமாநந்த³தா³ஸா து ப்³ரஹ்மஜ்யோதிபி⁴ராவ்ரு’தா ।
தஜ்ஜ்யோதிர்பே⁴த³நே ஶக்தா ரஸிகா ரஸவேதி³ந: ॥ 24॥
விநா ராமப்ரஸாதே³ந நாந்யேஷாம் க³மநம் ப⁴வேத் ।
யத்ர தஜ்ஜ்யோதிஷ: ப்ராணோ ராஜதே ஸீதயா ஸஹ ॥ 25॥
ஸந்தாநகதரோர்மத்⁴யே தி³வ்யமண்ட³பமண்டி³தே ।
மஹார்ஹாஸ்தரணை:ஸம்யக் வேஷ்டிதைர்மணிமாலகே ॥ 26॥
நாநா ப்ரஸூநக³ந்தா⁴ட்⁴யைர்தூ⁴பவாஸை: து வாஸிதே ।
சிந்தாமணிமஹாபீடே²லஸந்மணிக³ணாஞ்சிதே ॥ 27॥
பத்³மதி³வ்யார்கஸங்காஶே த்³ரு’ஷ்டிவிப்⁴ரமகாரகே ।
கோமலாஸ்தரணே ஶுப்⁴ரே விராஜேதே ஸுத³ம்பதீ ॥ 28॥
தயோ: கடாக்ஷமாத்ரேண ப்³ரஹ்மாண்டா³நாம் ஸஹஸ்த்ரஶ: ।
ஆவிர்பா⁴வதிரோபா⁴வா ப⁴வந்த்யபி ந ஸம்ஶய: ॥ 29॥
மஹாஶம்பு⁴ஸஹஸ்த்ரஸ்ய மஹாப்³ரஹ்மஶதஸ்ய ச ।
ஸ்ரு’ஷ்டிஸ்தி²திலயாநாஞ்ச கர்தா ஶ்ரீரகு⁴நந்த³ந: ॥ 30॥
ரமதே ஸீதயா ஸார்த⁴ம் ப்ரேம்ணா ப்ரேமரஸாஸ்பத³ம் ।
ஹாஸ்யலாஸ்யகடாக்ஷைஶ்ச மோத³யஞ்ஜநகாத்மஜாம் ॥ 31॥
அஸ்ரு’ஜத்³ விஶ்வஸ்ரு’க் ஶஶ்வந்மநஸா மநஸோத்³ப⁴வம் ।
து³ர்நிவாரம் ஸுசார்வங்க³ம் ரத்யா ஸஹ ரகூ⁴த்தம: ॥ 32॥
த்³ரு’ட⁴வ்ரத வ்ரதஹரமாகீட ப்³ரஹ்மமோஹநம் ।
ப்ரஸூநசாபம் விகு³ணம் விப்⁴ரத்பஞ்சேஷுபி⁴ஸ்ஸஹ ॥ 33॥
த³ம்பத்யோ:ஸாம்ப்ரதம் சித்தம் மோஹயந்தத்ர காநநே ।
ப்ரியம் ப்ரியாம் கடாக்ஷேண சித்தேநாகலநேந ச ॥ 34॥
போ³த⁴யாமாஸ தாம் ப்ரேம்ணா ஸ்வேச்ச²யா ரமணேச்ச²யா ।
ரகு⁴வம்ஶயஶஶ்சந்த்³ர: காந்தாபி: ⁴ ஸஹிதஸ்ய வை ॥ 35॥
ராமஸ்ய ஹ்ரு’த³யம் ஜ்ஞாத்வா ஜாநகீ ஸ்வாங்க³தோऽஸ்ரு’ஜத் ।
நார்யஷ்டாத³ஶ ஸாஹஸ்த்ரமஷ்டோத்தரஶதைர்யுதம் ॥ 36॥

வஹ்நிஶுத்³தா⁴ஶுகாதா⁴நா:ஸர்வாப⁴ரணபூ⁴ஷிதா: ।
கிஶோர்ய்ய: பரமாஹ்லாத³ஜநந்ய: பரமாத்³பு⁴தா: ॥ 37॥
ரூபயௌவநஶாலிந்யோ மாலிந்ய: பத்³மலோசநா: ।
நாநாகு³ணாட்⁴யஶ்சார்வங்க்³ய: காமஶாஸ்த்ரவிஶாரதா:³ ॥ 38॥
நாநேங்கி³த்தஸமாயுக்தா ராமப்ரேமப்ரபூரிகா: ।
தத்ர காஶ்சித்பத்³ம க³ந்தா:⁴ காஶ்சித்மாலதிஸௌரபா:⁴ ॥ 39॥
மல்லிகா க³ந்த⁴வத்யஶ்ச கேதகீ ஸௌரபா⁴ந்விதா: ।
பாடலாமோத³வத்யஶ்ச காஶ்சித்காஶ்மீரஸௌரபா: ⁴ ॥ 40॥
ஸர்வக³ந்த⁴யுதாஶ்சாந்யா மத³விஹ்வலிதேக்ஷணா: ।
ஸிதாபா⁴ ப்ரஸிதாபா⁴ஶ்ச காஶ்சித் க்ஷிதிஜபா: ⁴ ஶுபா: ⁴ ॥ 41॥
ஸுதப்தகநகாபா⁴ஸா நாநாவர்ணாஶ்ச கோடிஶ: ।
முக்²யாஸ்தா நாயிகா ரம்யா தா³ஸ்யஸ்தாஸாம் ஸஹஸ்ரஶ: ॥ 42॥
ஏகைகஶ: ப்ரயத்நேந ஸேவந்தேऽநிஶமுத்தமா: ।
த்³ரு’ஷ்ட்வா தா ப⁴க³வாந் ராமோ ரமணேச்சு²ரபு⁴த்³ விபு: ⁴ ॥ 43॥
ஆத்மஸ்வரூபாநநுகா³நஸ்ரு’ஜத்புருஷாந்வராந் ।
ஶ்யாமலாந் ஸுஸ்மிதமுகா²ந் ஸர்வாப⁴ரணபூ⁴ஷிதாந் ॥ 44॥
கிஶோராந் கமநீயாँஶ்ச காமவித்³யாவிஶாரதா³ந் ।
ரஸாஸ்வாதா³நுராகா³ம்ஶ்ச கிரீடகுண்ட³லாந்விதாந் ॥ 45॥
தே ஸர்வ்வம் விபிநம் த்³ரு’ஷ்ட்வா ஶோப⁴மாநம் மநோரமம் ।
காமவாணாபி⁴ஸம்வித்³தா⁴ மத்தகா³நஸமுத்ஸுகா: ॥ 46॥
விது⁴முக²ஶீது⁴ப்⁴ரமரோ யோ ரஸிகபதிர்ஜயத்யநந்தாத்மா ।
ப³ஹுஜலத³படலநீலோ ஸுரதவித³க்³த⁴ஸங்க³ரோ ராம: ॥ 47॥
॥இதிஶ்ரீஹநுமத்ஸம்ஹிதாயாம் பரமரஹஸ்யே மஹாராஸோத்ஸவே த்ரு’தீயோऽத்⁴யாய:
॥

4.அத² சதுர்தோ²ऽத்⁴யாய: ।
அக³ஸ்த்ய உவாச -

ஶுஷ்கம் கர்ணவிலம்மேऽத்³ய தவ வாசா ஸுவாரிணா ।
ஸிஞ்சயஸ்வ மஹாபா⁴க³ தவாऽநுக்³ரஹமாத்ரத: ॥ 1॥
ஶ்ரீஹநுமாநுவாச -

குஹூகுஹூஶ்சைவ ரடந்முஹுர்முஹுர்நடந்நடேॅம்ஶ்சூதநவாங்குரேஷு ।
உந்மத்தவத்காகப்⁴ரு’த: ப்ரமத்த: ப்ரியம்ப்ரியாயா: கலநம் கரோதி ॥ 2॥
ந்ரு’த்யந்தி நித்யம் ஶிகி²ந:ஸமந்தாத் கா³யந்தி கீ³தம் விவித⁴ம் ஶுகாத்³யா: ।
அந்யத்³விஜாஶ்சாருமநோஹராணாம் கி³ராம் ப்ரப³ந்தா⁴நபி⁴வாத³யந்தி ॥ 3॥
அத்³ரு’ஷ்டபூர்வாஶ்ச ம்ரு’கா³ஶ்ச கா³வோ க்³ராஸம் ஜஜக்ஷுஶ்ச த்ரு’ணாங்குராணாம்
விலோக்ய ராமம் ப்ரவரப்ரபா⁴வ மர்த்³தா⁴ர்த்³த⁴ம்ப⁴க்ஷந்தி விஹாய சார்த்³த⁴ம் ॥ 4॥
நிமேஷஹீநோர்த்³த⁴வமுகா:²ஸமந்தா தூ³ர்த்³த்⁴வம் ஸ்வகர்ணௌ க்ரு’தவந்த ஏகே
।
முஞ்சந்தி நேத்ரைர்ஜலபி³ந்து³மந்யே க்ரு’தோர்த்⁴வரோமா முதி³தேந்த்³ரியாஶ்ச ॥ 5॥
த்³ரு’ஷ்ட்வாऽத்³பு⁴தம் ராஸரஸம் மநோஜ்ஞம் யோகீ³வ போ⁴கீ³ க³ததே³ஹபு³த்³தி:⁴ ।
விநி:ஸ்ரு’தார்தோ⁴ விவராத்³ வராச்ச நிஶ்சேஷ்டிதோ பே⁴கநிமக்³நபோ⁴க:³ ॥ 6॥
காசித்து பஞ்சாநநமத்⁴யமத்⁴யா மாலேவபா³லாப்ரியகண்ட²லக்³நா ।
அப்⁴ரம் த³தா⁴நா சபலேவ முக்³தா⁴ ஶ்யாமாசலாந்நி:ஸ்ரு’தஹேமதா⁴ரா: ॥ 7॥
காசிச்ச ராமா ரமணீயவேஷா காமாதுரா ராமமுக²ம் சுசும்ப³ ।
முதா³ ஶரச்சந்த்³ரமஸ:ஸகாஶாத்ஸுதா⁴ம் யயாசேவ சகோரிகாகிம் ॥ 8॥
நவ்யா ஸுப⁴வ்யா யத ஸவ்யத³க்ஷிணௌ ப்ரியாக³லே சாரு பு⁴ஜௌ த³தா³வயம் ।
ஸுமேருமத்⁴யே பதிதா யதா²சலாத்³ தா⁴ராத்³விதா⁴பூ⁴யகலிந்த³ஜந்மந: ॥ 9॥
ப்ரபு²ல்லதாபிச்ச²ஸமம் ஸ்பு²ரத்³ வபுர்நிதம்பி³நீமத்⁴யக³தம் ஶுப⁴ப்ரத³ம் ।
விபா⁴தி தந்மந்மத²சித்தமர்த³நம் நீலம் யதா²ஸ்வர்ணலதாபி⁴ராவ்ரு’தம் ॥ 10॥
காசித்க்வசித்குஞ்ஜக³தா ஸுபா³லா காமாகுலா ராமமுக²ம் நிரீக்ஷ்ய ।
ஹ்ரியா ந கிஞ்சித்³வத³தி ஸ்வபீ⁴க்ஷ்ணங்கரே கரம் ந்யஸ்ய ஜஹாஸ ப்ரீத்யா ॥ 11॥
காசிச்ச பா³லா விமலா நிகுஞ்ஜகா³ஸுகே²ந ராமம் பரிரப்⁴ய ஸஸ்மிதா ।
நிரீக்ஷ்ய ஸா சாருமுக²ம் ஶ்ரியாயுதம் புந: புநஶ்சும்ப³தி ஸாத³ரேண ஹ ॥ 12॥

காந்தாமுக²ம் வீக்ஷ்ய ரகூ⁴த்தமேந விஹஸ்ய பத்³மாநநமாத்மநஸ்தத் ।
புந:ஸ்வயம் ஸங்குசிதம் ச தத்ர த்³ரு’ஷ்ட்வா

ஶரச்சந்த்³ரமஸ: ப்ரகாஶம் ॥ 13॥
வராநநா வராநநாங்க³கா³முதா³ விராஜதே கதா³
குஹூக்ஷபாந்தரே ஹிமாம்ஶுசந்த்³ரிகா நு கிம் ।
வித³க்³த⁴ சாருநாக³ரம் விதா⁴ய வக்ஷஸி ப்ரியா
யதா² நவீநநீரதை:³ஸமாசிதௌ ஸுபூ⁴த⁴ரௌ ॥ 14॥
ஸுராங்க³நா நராங்க³நா ஸமீரபாவகாங்க³நா
வராங்க³நா பத³த்விஷா விநிர்ஜிதா ஸுபா⁴மிநீ ।
ப்ரியா ப்ரியேண வித்⁴ரு’தா ப்ரநர்த்ததீ ஶுசிஸ்மிதா
விலோலுபா த³தா⁴ர ஸத்பத²ம் சலத்ஸுசசஞ்சலம் ॥ 15॥
ந்ரு’த்யஶ்ரமாயா:ஶிதி²லீக்ரு’பா⁴ங்க³யா மல்லிப்ரஸூநாநி பதந்தி கேஶாத் ।
அபூர்வஶோபா⁴நிதராந்ஸமாபுர்யதோ²த³விந்தூ³ந் விகரந்தி மேகா:⁴ ॥ 16॥
ஆலோலபாணிசரணாஸ்மிதத்³ரு’க்³விப⁴ங்கீ³விப்⁴ரத்³வலத்³வலய கங்கணநூபுராணி ।
ஆஶ்லிஷ்டகண்ட²குசகோ ஜநகாத்மஜாயா ராமோ ரராஜ ப⁴வநாடகநாட்யவேஷ: ॥
17॥
லஸல்லலிதநீரத³த்³யுதி த³த⁴த்³ வபு: ஶ்யாமலம்
ததா²ஸ்தி²ரதடி³ல்லதா ஜநகநந்தி³நீ வாமத: ।
லஸத்கமலகௌதுகம் நிஜஜநஸ்ய ஸஞ்ஜீவநம்
ஹரத்ஸ்மரரிபோர்மநோ ரஸிகமௌலிமாலம் ப⁴ஜே ॥ 18॥
ராமஸ்ய வாமே த³க்ஷே ச ராஜதே ப்ரமதோ³த்தமா ।
ஸூத்ரே மரகதஸ்யேவோப⁴யகா³ஸ்வர்ணவல்லரீ ॥ 19॥
ம்ரு’த³ங்க³முரலீவீணாபணவாநகஜர்ஜராந் ।
வாத³யந்தி ப்ரயத்நேந நாநாயந்த்ராணி வாதி³கா ॥ 20॥
ஸப்தஸ்வரேண கா³யந்தி சா²லக்யம் ராக³ராகி³ணீ ।
மாது⁴ர்ய்யேண வரார்ஹேண வித³க்³தா⁴ ராமஸத்³கு³ணாந் ॥ 21॥
தேந வாத்³யேந கா³நேந மோஹிதோ ரகு⁴நந்த³ந: ।
ஸ்வகு³ணேந கு³ணக்³ராஹீ காமிநீ காமநாஸ்பத³ம் ॥ 22॥
ப்ரியயா ஸஹித: ப்ரேம்ணா ஹாஸ்யலாஸ்யே மநோத³தே⁴ ।

ஸபா⁴ஜிரே ரஸாவேஶாத் காரயாமாஸ மண்ட³லீம் ॥ 23॥
ரணயந்நூபுரபாதே³ கணயந்கங்கணம் கரே ।
கலயந் கிங்கிணீம் கட்யாம் வலயாந்வாத³யந்முஹு: ॥ 24॥
நீலபீதாம்ப³ரத⁴ரௌ ஸ்ரக்³விணௌ ச ஶுசிஸ்மிதௌ ।
விராஜேதே மஹாபீடே²ஸுந்த³ரே ராஸமண்ட³லே ॥ 25॥
ஸர்வாஸர்வே ப்ரந்ரு’த்யந்தி நர்தயந்தி பரஸ்பரம் ।
கா³யந்தி கா³யயந்த்யஶ்ச நந்த³ந்த்யோ நந்த³யந்தி ச ॥ 26॥
லோலாலகா பரிப்⁴ராந்த்யா வேணீ ஶ்ரேணீபி⁴ரஞ்ஜிதா: ।
வங்கதாடங்கதா⁴ரிண்யோ க³ண்ட³மண்ட³லமண்டி³தா: ॥ 27॥
தாபி: ⁴ பரமஹர்ஷேண ரமதே ரகு⁴நந்த³ந: ।
யதா² பூர்ணஶஶீ தாராவேஷ்டிதோ பா⁴தி நிர்மல: ॥ 28॥
ஏவம் ப்ரியா: ப்ரயத்நேந ப்ராப்ய ராஸரஸோத்ஸவம் ।
ந த்யஜந்தி ப்ரியம் காந்தம் யதா² ரங்கா: ஶ்ரியா யுதம் ॥ 29॥
ப⁴ஜாமி ஸரயூதீரமாஶ்ரிதம் ரகு⁴நந்த³நம் ।
ஜாநக்யாஶ்ச மஹாராஸரஸிகம் நடிநம் ஹரிம் ॥ 30॥
ஸ்ம்ரு’தாவேஶ த்³ரவச்சித்தம் நாத²ம் கீ³தோத்ஸுகம் பரம் ।
அநந்தலீலாஸம்யுக்தம் ராமசந்த்³ரம் ப⁴ஜாம்யஹம் ॥ 31॥
நர்ம்மப்ரியம் மர்மயுதம் நர்மஜ்ஞம் நர்மகோவித³ம் ।
நர்மப்ரியப்ரியாயுக்தம் ப⁴ஜாமி ரகு⁴வம்ஶஜம் ॥ 32॥
காசித்³விரஹஸந்தப்தா நிதாந்தம் காந்தமுத்தமம் ।
ந ஜஹாதி ப்ரயத்நேந ப்ரவஸத்பதிகா யதா² ॥ 33॥
காசித்³ரு’ஷ்ட்வா ப்ரியம் காபி⁴ர்பு⁴க்தம் லாஞ்ச²நலாஞ்சி²தம் ।
ச²த்³மநா சாடுவாக்யேந க²ண்டி³தேவாசரத்யஹோ ॥ 34॥
காசித்ப்ரியே ப்ரணமதி ப்ராகு³க்தாயாப்ரியம் ஹ்ரியா ।
ஸந்தாபமக³மத்ஸ்வைரம் கலஹாந்தரிதா யதா² ॥ 35॥
காசித்ஸங்கேதகுஞ்ஜாந்தர்க³தா தத்ர ந பஶ்யதி ।
ப்ரியம் ஸகீ²ம் ப⁴ர்த்ஸதி ஸ்ம விப்ரலம்பே⁴வ பா⁴மிநீ ॥ 36॥

காசித்குஞ்ஜஸ்தி²தா பா³லா காந்தாக³மநமிச்ச²தி ।
விரஹாநலதப்தாங்க்³ய ப⁴வத்ஸோத்கண்டி²தா யதா² ॥ 37॥
காசிந்மாலாம் க்³ரத²யந்தீ கா³யந்தீ ப்ரியசேஷ்டிதம் ।
புஷ்பஶய்யாம் ஸஜ்ஜயந்தீ யதா² வாஸகஜ்ஜிகா ॥ 38॥
காசித்ப்ரியம் ந த்யஜந்தீ க்ஷணமாத்ரமுரஸ்த²லாத் ।
ப்ராணாத்பரஞ்ச ஸங்கோ³ப்ய யதா²ஸ்வாதீ⁴நப⁴ர்த்த்ரு’கா ॥ 39॥
காசித்காந்தார்தி²நீ காந்தம் த்³ருதமுத்³தி³ஶ்ய க³ச்ச²தி ।
குஞ்ஜாத்குஞ்ஜம் ப்ரவிஶதி யதா² ப்ரேம்ணாபி⁴ஸாரிகா ॥ 40॥
காசிந்மாநவதீ பா³லா ப்ரணயேந வஶீக்ரு’தம் ।
காந்த ப்ரஹிததூ³த்த்யக்³ரேடநடயந் சாடுவாக்யத: ॥ 41॥
ஹாவபா⁴வப்ரபா⁴வஜ்ஞா ராமாக்³ரே காபி ஸஸ்மிதா ।
நாநாஶோபை⁴ர்மஹாநாதை³ஸ்தோஷிதா ராமமண்ட³லே ॥ 42॥
காசிச்சாமரஹஸ்தாச காசித்³வ்யஞ்ஜநஹஸ்தகா ।
ஸுக³ந்த⁴மால்யஹஸ்தாச ஸ்தி²தா கமலஹஸ்தகா ॥ 43॥
ஸ்வர்ணபாத்ரே ஜலம் காஞ்சித்க்ரு’த்வா கௌதூஹலாந்விதா: ।
மிஷ்டா²ந்நைஶ்ச ஸமாயுக்தம் காஶ்சித்காஞ்சநபா⁴ஜநம் ॥ 44॥
காசித்க⁴டம் கரே த்⁴ரு’த்வா மைரேயகம் யுதம் ரஹ: ।
அவ்யக்³ராऽக்³ரே ப்ரேமயுதா த³த்³ரு’ஶூ ராக⁴வம் முதா³ ॥ 45॥
ஸிதாதபத்ரகம் காஶ்சித்காஞ்சித்தாம்பூ³லமுத்தமம் ।
குங்குமாகு³ருகஸ்தூரீசந்த³நாத்³யை: ப்ரபூரிதம் ॥ 46॥
லேபபாத்ரம் கரே த்⁴ரு’த்வா சாந்யா ராமபராயணா: ।
நாநாயந்த்ரகரா: காஶ்சிதி³ங்கி³தஜ்ஞா மநோரமா: ॥ 47॥
ஸேவந்த்யோऽஹரஹ: ப்ரீத்யா ஸப்ரீதம் ரகு⁴நந்த³நம் ।
ராஸேஶ்வரீம் நிரீக்ஷந்தம் ஸத்³ப⁴க்த்யா ப⁴க்தவத்ஸலம் ॥ 48॥
ராஸார்ணவஸுக²வாரிணி சாருக்ரீடா³தரங்க³ஸங்கீர்ணே ।
ஸ்த்ரீரத்நாநாம் ஹேதோர்மமஜ்ஜ மநோ ராமசந்த்³ரஸ்ய ॥ 49॥
ராஸே ஸரோநிகாஶே ஸ்வர்க³ங்கா³யா: ப்ரேமவாரிபூர்ணே ।
விகஸிதமாநநகமலம் பாத்ரம் யத்ர மது⁴வ்ரதோ ராம: ॥ 50॥

ராமோரஸி ஶஶிவத³நீ விலஸத்யதிப்ரேமபா⁴வஸம்யுக்தா ।
த³லிதாஞ்ஜநசயஸத³நே மநஸிஜத³யிதேவ ரஞ்ஜிதா பா⁴தி ॥ 51॥
விலஸத³லஸநேத்ராம் ராமகா³த்ராநுரக்தாம்
ஸுருசிரமுக²பத்³மே ஸ்வேத³விந்தூ³ந்த³தா⁴நாம் ।
ஶிதி²லதநுகசஶ்ரீஶோப⁴யா ப்⁴ராஜமாநாம்
நமத ஜநகபுத்ரீம் ப்ரேமஸம்வர்த்³தி⁴நீம் தாம் ॥ 52॥
அமலகமலநேத்ரம் ஜாநகீப்ரேமபாத்ரம்
ஸஜலஜலத³கா³த்ரம் பீதவஸ்த்ரம் த³தா⁴நம் ।
உரஸி குஸுமமாலம் கௌஸ்துபா⁴ஸக்தகண்ட²ம்
ஸ்மிதருசிரவிகாஶம் ராமசந்த்³ரம் ப⁴ஜேऽஹம் ॥ 53॥
॥ இதி ஶ்ரீஹநுமத்ஸம்ஹிதாயா பரமரஹஸ்யே ராஸோத்ஸவே சதுர்தோ²ऽத்⁴யாய: ॥

5.அத² பஞ்சமோऽத்⁴யாய: ।
அக³ஸ்த்ய உவாச -

தவாநநாத்³ வாக்ப்ரப⁴வப்ரபா⁴கராத் ப்ரபு²ல்லிதம் மத்³ த்⁴ரு’த³யம் ஸரோருஹம் ।
ஸீதாஸகீ²பி:⁴ ஸஹ யத்ர ஸாம்ப்ரதம் பூர்ணேந்து³வந்நந்த³தி ராமப⁴த்³ர: ॥ 1॥
ஶ்ரீஹநுமாநுவாச -

ஶ்ராந்தம் காந்தாநநம் காந்தம் ஸ்வேதே³ந பரிபூரிதம் ।
த்³ரு’ஷ்ட்வா ராம்: ப்ரஹ்ரு’ஷ்டாத்மா மஜ்ஜநாய மநோத³தே⁴ ॥ 2॥
தாஸ்ஸர்வா முதி³தாஸ்தத்ர ப⁴க³வந்தம் ரகூ⁴த்தமம் ।
நாநாப⁴ரணஸம்பந்நா வேஷ்டிதா:ஸ்நாநசேஷ்டிதா: ॥ 3॥
ந்ரு’த்யம் வாத்³யை:ஸுமது⁴ரை: ராகீர்ணௌச²த்ரசாமரை: ।
க³ச்ச²ந்தௌ பா⁴ஸமாநௌ தௌ ஹம்ஸகுஞ்ஜரகா³மிநௌ ॥ 4॥
ப்ராப்தௌ தௌ ஸலிலாப்⁴யாஸம் தரங்கை³ருபஶோபி⁴தம் ।
மஹோத்பலஶிவாஜுஷ்டம் காமோத்³தீ³பநகாரகம் ॥ 5॥
ஸரயூதடம் ப்ரியம் த்³ரு’ஷ்ட்வா ஜாநக்யாலிங்கி³தம் ப்ரபு⁴ம் ।
ஶீதலேந ஸுக³ந்தே⁴ந ஜலேந பத³பங்கஜம் ॥ 6॥

ப்ரக்ஷால்ய ஜலஜை: புஷ்பை:ஸத்க்ரு’த்ய தத³நந்தரம் ।
நாநோபசாரைர்நைவேத்³யை: பூஜயாமாஸ தம் ஸதீ ॥ 7॥
தத: பரமஹர்ஷேண ஜாநக்யா ஸஹ ராக⁴வ: ।
க்ரீட³யந் வாரிமத்⁴யே ச யதா² மத்தமதங்க³ஜ: ॥ 8॥
ஸகீ²பி: ⁴ ஸஹிதோ பா⁴தி ப⁴க³வாந் ஸர்வகாமத:³ ।
காசித்கரே கரந்த்⁴ரு’த்வா வார்யகா³தே⁴க்ஷிபந்முதா³ ॥ 9॥
காசிச்ச கைதவதயா ராமாங்கே³ நிபதத்யஹோ ।
காசித்தீராத்ப்ரபததி ஜலே காசிந்நிமஜ்ஜதி ॥ 10॥
யந்த்ரிகா பா³ஹுயந்த்ரேண காசித்கமலலோசநா ।
ராமம் காசித் ஸிஞ்சயந்தீ கரமுக்தேந வாரிணா ॥ 11॥
பரஸ்பரம் ஜலகணாந் ஸிஞ்சயந்த்யோ வராங்க³நா: ।
காசிஜ்ஜலம் கரதலைஸ்தாட³யந்தீ முஹுர்முஹு: ॥ 12॥
மஹாந்ஶப்³தோ³ऽப⁴வத்தத்ர ஸமுத்³ரமத²நே யதா² ।
காசித்ஸந்தாரயந்ப்ரேம்ணா காஞ்சிச்சோரஸி காநயந் ॥ 13॥
ந்யபதச்ச மஹாகா³தே⁴ ப்ரஹஸ்ய ரகு⁴நந்த³ந: ।
காசிந்மக்³நப⁴யாக்ராந்தம் கா³ட⁴மாலிங்க³நம் த³தௌ³ ॥ 14॥
காசித்ப்ரவாஹபதிதா தரங்கை³ர்வாரிதாம்ஶுகா ।
ஹ்ரியா நாயாதி நிகடம் ஸங்கடம் ப³ஹு மந்யதே ॥ 15॥
தாம் து காசித்கரே த்⁴ரு’த்வா சாக³தா ராக⁴வாந்திகம் ।
லஜ்ஜயாऽதோ⁴முகீ² பூ⁴த்வா நிமஜ்ஜதி ஜலேऽமலே ॥ 16॥
சிபு³கே த்³வயங்கு³லம் த³த்வா க³ண்டே³ க³ண்ட³ம் நியுஜ்யதா: ।
யதா² கமலவக்த்ரம் தே சஞ்சரீகாஶ்சுசும்விரே ॥ 17॥
ஸுஸ்நாதா வாரிபி: ⁴ க்லிந்நா நிரீஹா விவ்ரு’தாநநா ।
ருக்மாங்கீ³ஸூக்ஷ்மவஸநா நக்³நா மக்³நா ஜலே புந: ॥ 18॥
ஏவம் நாநாவிதா⁴நேந க்ரீட³யித்வா புந: புந: ।
உத்தஸ்தௌ² தீரமதுலம் தாபி⁴ஸ்ஸஹ விலாஸ க்ரு’த் ॥ 19॥
தத்ர ஸர்வாபி⁴ராலீபி⁴ர்ப³பௌ⁴ ஶ்ரீரகு⁴நந்த³ந: ।
ததோ மஞ்ஜுளகங்குஞ்ஜம் ப்ரவிஶ்ய பரமாத்³பு⁴தம் ॥ 20॥

பரமம்ஸுக²த³ம் தா⁴ம ஜகா³ம ஶ்ரீரகூ⁴த்தம: ।
ஹாஸ்யலாஸ்யவிநோதே³ந ப்ராப்ய ஸ்தா²நமநுத்தமம் ॥ 21॥
ஸுராக³மூலே விமலே மண்ட³பே மணிமண்டி³தே ।
தோரணைர்ஹேமகலஶைர்மணிஸ்தம்பை⁴ர்விராஜிதே ॥ 22॥
ராங்கவாஸ்தரணே தி³வ்யே விஸ்தீர்ணபரமாஸநே ।
தத்ர ஸிம்ஹாஸநம் காந்தம் நாநாமணிபி⁴ராவ்ரு’தம் ॥ 23॥
தந்மத்⁴யே ஷோட³ஶத³லம் பத்³மம் ஜ்யோதிர்மயம் பரம் ।
ந்யவஸத்³ராக⁴வஸ்தத்ர ஸீதயா ஸஹ ஸுவ்ரு’த: ॥ 24॥
தத்ர குஞ்ஜாந்யநேகாநி ப்ரபு²ல்லாநீஹ ஸர்வத: ।
பக்ஷிஸங்க⁴ஸ்ய நிநதை³ர்நாதி³தாநி மநோஹரை: ॥ 25॥
யத்ரர்த்தவோ வஸந்தாத்³யா: ப²லபுஷ்பஸமந்விதா: ।
நவபல்லவநம்ராக்³ரா ப்⁴ரமத்³ப்⁴ரமரவேஷ்டிதா: ॥ 26॥
வஹந்தி வாதா: பத்³மாநாம் க³ந்த⁴ஸ்பர்ஶமநோரமா: ।
காமதா:³ காமிநீநாஞ்ச மநோஹ்லாத³கரா: பரா: ॥ 27॥
தத்பத்³மே ஷோட³ஶத³லே வயஸ்யா:ஸந்தி ஸோத்ஸுகா: ।
க்ரமேண தாஸாம் நாமாநி ஶ்ரூயதாம் முநிஸத்தம ॥ 28॥
உஜ்ஜ்வலா காஞ்சநீ சித்ரா சித்ரரேகா²ஸுதா⁴முகீ² ।
ஹம்ஸீ ப்ரஶம்ஸீ கமலா விஶதா³க்ஷீஸுத³ந்திகா ॥ 29॥
சந்த்³ராநநா சந்த்³ரகலா மாது⁴ர்ய்யஶாலிநீ வரா ।
கர்பூராங்கீ³ வராரோஹா இத்யாத்³யா ஷோட³ஶ ஸ்ம்ரு’தா: ॥ 30॥
தஸ்ய பத்³மஸ்யோபத³லே ராஜந்தே ஷோட³ஶாங்க³நா: ।
ஶ‍்ரு’ணு நாமாநி தாஸாம் வை மஹாமுநிவரேஶ்வர ॥ 31॥
ஶோப⁴நா ஶுப⁴தா³ ஶாந்தா ஸந்தோஷா ஸுக²தா³ஸதீ ।
சாருஸ்மிதா சாருரூபா சார்வங்கீ³ சாருலோசநா ॥ 32॥
ஹேமா க்ஷேமா க்ஷேமதா³த்ரீ தா⁴த்ரீ தீ⁴ரா த⁴ரா ஸ்ம்ரு’தா: ।
அநேகஸேவாபி⁴ரதா: ஸேவந்தேऽநிஶமுத்தமா: ॥ 33॥
க்ஷீரோத்³ப⁴வா ப⁴த்³ரரூபா ப⁴த்³ரதா³ ப⁴வவர்ஜ்ஜிதா ।

வித்³யுல்லதா பத்³மநேத்ரா பாவநீ ஹம்ஸகா³மிநீ ॥ 34॥
ரமணீயா ப்ரேமதா³த்ரீ குங்குமாங்கீ³ ரஸோத்ஸுகா ।
ஏதா:ஸக்²யோ வஸந்த்யத்ர த³லேஷு த்³வாத³ஶேஷு ச ॥ 35॥
மஹார்ஹா மாத⁴வீ மால்யா காமதா³ காமமோஹிநீ ।
ரதிர்க்ஷிதிர்நீதிமதீ ப்ரீதிதா³குஶலா கலா ॥ 36॥
நீலாத்³யா யாஶ்சோபத³லே ஸேவந்தே ரகு⁴நந்த³நம் ।
த்³ரு’ஶ்யந்தே ச மஹாப்ரேமமக்³நா கௌதூஹலாந்விதா: ॥ 37॥
ததோऽஷ்டத³லமத்⁴யே ச நாநாஸௌபா⁴க்³யஸம்யுதா: ।
குஞ்ஜாதி⁴பா ஸுஸக்²யஸ்தாநித்யஸேவநதத்பரா: ॥ 38॥
ப்ரத²மம் வேஷகுஞ்ஜந்தௌ ப்ரவிஷ்டௌ நர்மபி⁴ர்வ்ரு’தௌ ।
விலாஸிநீ ஸகீ² தத்ர த்³ரு’ஷ்ட்வா ராஸேஶ்வரம் முதா³ ॥ 39॥
வேஷம் சகார ஸா ஶீக்⁴ரம் வஸ்வாலங்க்ரு’தகாஞ்ஜநை: ।
உப⁴யோர்நவத³ம்பத்யோரநுரூபம் ஸுப⁴க்தித: ॥ 40॥
க³த்வா து மாலதீகுஞ்ஜம் ஸாங்கா³நந்தா³ஸகீ² யத: ।
தயா ஸேவா ஸங்க்³ரு’ஹீதௌ ப்ரேம்ணா பரமஹர்ஷிதௌ ॥ 41॥
கேலிகுஞ்ஜாந்தர்க³த:ஶ்ரீராம:ஸீதயா ஸஹ ।
யத்ர வ்ரு’ந்தா³ஸகீ² நித்யா நித்யாநந்தே³ நிமஜ்ஜதி ॥ 42॥
விஹரத்யத்ர ஹர்ஷேண கேலிகௌதூஹலேந ச ।
தோஷயித்வா வயஸ்யாம் தாம் காமநாகலநேந ச ॥ 43॥
ததஸ்து ஸுக²த³ம் ராம குஞ்ஜம் த்³ரு’ஷ்ட்வா மநோரமம் ।
உபௌ⁴ பரமஸந்துஷ்டௌ விராஜேதே ஸதா³ऽத்ரவை ॥ 44॥
ததோ ஹிந்தோ³லகே குஞ்ஜமாந்தோ³லித்வா முஹுர்முஹு: ।
ஸக்²யா: ப்ரேமப்ரத³ர்ஶிந்யா: பூர்ணம் க்ரு’த்வா மநோரத²ம் ॥ 45॥
வஸந்தகுஸுமைர்யத்து வேஷ்டிதம் பரமாத்³பு⁴தம் ।
கோகிலாலிக³ணைர்ஜுஷ்டம் காமஸந்தீ³பகாரகம் ॥ 46॥
ஸகி²பி: ⁴ ஸீதயா ஸார்த்³த⁴ம் க³தோ போ⁴ஜநகுஞ்ஜகம் ।
ஸதா³நுமோத³நீ ஸக்²யா போ⁴கை:³ஸந்தர்பிதௌ முதா³ ॥ 47॥

ஶயநீயம் சாரு குஞ்ஜம் த்³ரு’ஷ்டவாந் ப⁴க³வாந்ப்ரபு:⁴ ।
ப்ரஹர்ஷமதுலம் லேபே⁴ கோமலாஸ்தரணைர்வ்ரு’தம் ॥ 48॥
ஸ்தி²தா யத்ர ஸகீ²ஸாக்ஷாத் ஶ்ரீமந்மத³நமஞ்ஜரீ ।
ஸுஷ்வாப ஸீதயா ஸார்த்³த⁴ம் தயா ப்ரேம்ணா ப்ரபோ³தி⁴த: ॥ 49॥
அஷ்டபத்ரஸ்யோபகோணே வல்லீ பாத³பமண்டி³தா ।
மாத⁴வீ சம்பகா மல்லீ புந்நாகா³ மாலதீ ததா² ॥ 50॥
லவங்க³லதிகா தா⁴த்ரீ துளஸீ பரமாத்³பு⁴தா ।
ஸர்வக³ந்த⁴யுதா:ஸர்வா:ஸர்வபுஷ்பப்ரபூரிதா: ॥ 51॥
ப²லாநி யத்ர ஸ்வாதூ³நி பத்ராண்யப்யம்ரு’தாத³பி ।
தத்ர ஸக்²யோ விராஜந்தே யத்ர ஹாஸ்ய ப்ரஹர்ஷிதா: ॥ 52॥
கா³யந்த்யோ ந்ரு’த்யவந்த்யஶ்ச வீக்ஷ்யந்த்யஶ்ச ஸுத³ம்பதீ ।
தாஸாம் நாமாந்யபி முநே ! ஶ்ரூயந்தாம் ஹ்ரு’தி³ தா⁴ரய ॥ 53॥
வீணாவதீ வேணுஹஸ்தா வீணாஹஸ்தா ஸுக³ந்தி⁴கா ।
கவிலாஸவிலாஸேந ஶோபா⁴ஶோபா⁴ந்விதாऽப⁴வத் ॥ 54॥
ஸப்தஸ்வராந் ஸுகே²நைவ த்⁴ரு’த்வா ஸா ஸுக²தா³ஸதீ ।
க²ஞ்ஜநாக்ஷீகரே க்ரு’த்வா க²ஞ்ஜரீ ரஸமஞ்ஜரீ ॥ 55॥
கரே கா³நகலாம் நீத்வா ம்ரு’த³ங்க³ம் மது⁴ரஸ்வரம் ।
ஸாரங்க³லோசநீ ஶார்ங்கீ³ வாத³யத்யதிஹர்ஷிதா ॥ 56॥
ஸுக²தா³ ச ஸுக²ஸ்பர்ஶா ஸுக²மண்ட³லமண்டி³தா ।
ஸர்வாஸர்வரஸாபி⁴ஜ்ஞா ஶ்ரீராமேங்கி³தபோ³தி⁴கா ॥ 57॥
வராடகே ஸந்ததஹாடகாந்விதே மஹாமணீந்த்³ராத்³பு⁴தசாருமண்ட³பே ।
ஸோமார்கவஹ்நித்³யுதிகோடிவஞ்சகே சிந்தாமணேஶ்சித்தவிமோஹகாரகே ॥ 58॥
தத்ரோல்லஸத்பீட²பவித்ரநிர்மலே மந்த்ரைஶ்சவர்ணார்ணஶதை:ஸமந்விதே ।
ஸுகோமலே கேவலவர்ச்சஸாம் நிதௌ⁴ விநா கு³ரோர்வாக்யமக³ம்யரூபகே ॥ 60॥
ஸர்வபீ³ஜை:ஸப்ரணவை:ஸர்வமந்த்ரைஶ்ச வேஷ்டிதே ।
யதா² மணிக³ணாநாஞ்ச ராஜதே மத்⁴யநாயக: ॥ 61॥
தத்ராவஸத்பத்³மபலாஸலோசந: ப்ரலம்வபா³ஹு:ஸ்மிதஶோபி⁴தாநந: ।
ப்ரதப்தசாமீகரபூ⁴ஷணாஞ்சிதோ யஸ்யாங்க³கா³ஶ்ரீஜநகாத்மஜா ப்ரியா ॥ 62॥

பரஸ்பராலிங்கி³தமிங்கி³தாங்க³ம் ஹாஸ்யேந வாக்யேந ச ஶோப⁴மாநம் ।
ரஸாஸ்பத³ம் ஸர்வ்வஸுகா²ஸ்பத³ம் தம் நமாமி ராஸேஶ்வரமப்ரத்⁴ரு’ஷ்யம் ॥ 63॥
தத்ர ஸக்²ய:ஸுஸேவந்தே ஸஸீதம் ராக⁴வம் முதா³ ।
லக்ஷ்மணா சாருஶீலா ச ப⁴த்³ரா மாநவதீ ததா² ॥ 64॥
பரமாநந்த³ஜநநீ ஹ்ரு’த்³யா ஸர்வாங்க³ஶோபி⁴தா ।
த்⁴ரு’த்வாதபத்ரம் காசித்து ப³ர்ஹிண: புச்ச²கு³ச்ச²கம் ॥ 65॥
காசித்³ த்⁴ரு’த்வா சாமரஞ்ச காசித்தாம்பூ³லமுத்தமம் ।
ஸர்வாங்க³த³ர்பணம் காசிஜ்ஜலம் காசிது³ஶத்தமா ॥ 66॥
மங்க³ளம் கலஶம் காசித்³த்⁴ரு’த்வா ஸ்வர்ணஜமுத்தமம் ।
ஆநந்த³மக்³நா:ஸர்வாஶ்ச பஶ்யந்தி ரமயந்தி ச ॥ 67॥
நித்யஸித்³தா⁴ நித்யஸாத்⁴யா த³ம்பத்யோ: பாத³ஸேவநம் ।
குருதே பரயா ப⁴க்த்யா நாநாபா⁴வப்ரபூரிதா: ॥ 68॥
அயோத்⁴யா ஸரயூஶ்சாக்³ரே யந்த்ரஹஸ்தா ஶுசிஸ்மிதா ।
நிரீக்ஷதே ராமவக்த்ரம் ப்ரேமாம்ரு’தபரிப்லுதா: ॥ 69॥
ஸுருசிர ஜலதா³ப⁴ம்பா⁴வநாபா⁴வக³ம்யம்
கநகநிகரபா⁴ஸ்வஜ்ஜாநகீவாமபா⁴க³ம் ।
ஸ்மித ஶுசிமுக² காந்தம் காமநி:காமகாரம்
நமத ஹ்ரு’தி³ வராப்³ஜே ப்ரீதிராஸேஶ்வரந்தம் ॥ 70॥
ஜயதி ஜநகஜாயா: பாத³பத்³மம் மநோஜ்ஞம்
ஹரஹரிவிதி⁴வந்த்³யம் ஸாத⁴காநாம் ஸுஸேவ்யம் ।
நக²ரநிகரகாந்தம் முத்³ரிகாநூபுராத்³யை-
ர்ஹ்ரு’த³யகமலமத்⁴யே யோக³யோகீ³ஶபா⁴வ்யம் ॥ 71॥
ஜயத்யாத்⁴யாரமணோ ரஸாத்மா விலாஸிநீ கேலிகலாபி⁴லாஷ: ।
ஸுசாருசாமீகரசீரதா⁴ரீ த⁴ராஸுதா சித்தவிநோத³காரீ ॥ 72॥
ந சந்த்³ரஸ்ய க³திஸ்தத்ர ந ஸூர்ய்யஸ்ய க³திஸ்ததா² ।
ப்ரப⁴யா ராமசந்த்³ரஸ்ய ஸீதாயாஶ்ச ப்ரபா⁴வத: ॥ 73॥
ஸதா³ ப்ரகாஶதேऽத்யர்த²ம் ஸ்த²லம் பரமஶோப⁴நம் ।

யத்³த்⁴யாத்வா நிமிஷார்த்³தே⁴ந ரஸிகா யாந்தி தத்பத³ம் ॥ 74॥
அயோத்⁴யா நக³ரீ ரம்யா ஸப்தபுர்ய்யதி⁴காரிணீ ।
ப⁴க³வாநாதி³புருஷோ ரமதே தத்ர சாத்³யயா ॥ 75॥
ஆஹ்லாதி³நீ ஶக்திரூபா ஜாநகீ யஸ்ய வாமத: ।
தம் ராமம் ஸச்சிதா³நந்த³ம் நித்யம் ராஸேஶ்வரம் ப⁴ஜே ॥ 76॥
துரீயா ஜாநகீ ப்ரோக்த: துரீயோ ரகு⁴நந்த³ந: ।
உப⁴யோரம்ஶஜா:ஸர்வே சாவதாரா ஹ்யஸங்க்²யகா: ॥ 77॥
ஸர்வ்வேஷாமவதாராணாமவதாரீ ரகூ⁴த்தம: ।
ஶ்ருதம் த்³ரு’ஷ்டம் மயா ஸர்வம் சிராயாஜீவதாந்முநே ॥ 78॥
ப்³ரஹ்மருத்³ரஸுரேஶாத்³யா ஸந்தீமே சிரஜீவிந: ।
ஸர்வேऽபி விப⁴வாஸக்தா யதோऽஹம் விப⁴வாத்பர: ॥ 79॥
மாது⁴ர்ய்யே ச வயஸ்யாஹமைஶ்வர்ய்யே ஹநுமாந் கபி: ।
கிஞ்சித்தேநைவ ஜாநாமி ரஹஸ்யம் ராமஸீதயோ: ॥ 80॥
நித்யலீலா பரிகரா யே ஸ்யூ ரகு⁴வராத³ய: ।
தைஸ்ஸார்த்³த⁴ம் ப⁴க³வாந் ராமோऽயோத்⁴யாயாமேவ தீ³ப்யதே ॥ 81॥
கோ³லோகஸாகேதஸமாவுபௌ⁴ முநே கதா³பி பே⁴தோ³ நஹி ராக⁴வஸ்ய ச ।
உபௌ⁴ து விஶ்ராமநிவாஸதா⁴ம்நீ பரஸ்பராவஸத்³ரு’ஶே விலாஸத: ॥ 82॥
அஸ்மாத்³ராஸாதா³தி³பூ⁴தாந்நாநாராஸோ ப⁴விஷ்யதி ।
ஜ்ஞாத்வைவம் ரஸிகா ஸர்வே ரமந்தே கத²யந்தி ச ॥ 83॥
அஸ்மிந்மஹாராஸரஸோத்ஸவாப்³தௌ⁴ நிவிஷ்டசேதா ரஸிகாக்³ரணீ ய: ।
விதௌ⁴ நிஷேதே⁴ து³ரிதே ஸுகர்மணி ந பா³த்⁴யதே ஸோऽபி யதா² ஸதா³க³தி: ॥
84॥
கைவல்யதௌ³ர்ப³ல்யகரம் மஹாரஸம் ஸீதாபதே: ராமவிலாஸமத்³பு⁴தம் ।
காயேந வாசா மநஸா ரமேத்³ பு³த: ⁴ யதா²ஹி கோ³லோகமநாமயம் பத³ம் ॥ 85॥
இத³ம் ரஹஸ்யம் பரமம் ஸுகோ³பநம் மயைவ சோக்தம் நிக³மாக³மாத்பரம் ।
ய: ஶ்ரத்³த⁴யா ப⁴க்தியுத: படே²த்³ வா ஸ யாதி ராமஸ்ய பத³ம் மஹாமுநே ॥ 86॥
யோ பா⁴வுகோ பா⁴வயதே ஹ்ரு’த³ம்பு³ஜேநே ராமஸ்ய ராஸம் ரஸவாரிபூரிதம் ।
பிபே³ச்ச ஸத்ஸாமஸுதா⁴தி⁴கம் ரஸம் ந ரோசதே க்ஷாரஜலம் யதா² கில ॥ 87॥

ஶ்ரீஹநுமத்ஸம்ஹிதா

ஶ்ருத்வா ரஹஸ்யம் பரமம் பவித்ரம் மஹாமுநி:ஸுஸ்தி²ரமாநஸோऽப⁴வத் ।
பரஸ்பராலிங்கி³தபா⁴வயுக்தம் த³த்வா யயௌ ஹ்யாஶ்ரமாத்மநஸ்தம் ॥ 88॥
க³ச்ச²ந் க³ச்ச²ந் பதி²முநிவர: பூர்ணப்ரேமாம்ரு’தாப்³தௌ⁴
மஜ்ஜந் மஜ்ஜந் ஸபதி³ பத³யோர்ந்யாஸபே⁴த³ம் ந வேத³ ।
பஶ்யந்பஶ்யந் ஹ்ரு’தி³ ரகு⁴பதிம் ஸீதயா ஶோபி⁴வாமம்
ஹ்ரு’ஷ்யந்ஹ்ரு’ஷ்யந்பரமமுதி³த: ப்ராப கே³ஹம் சிராயு: ॥ 89॥
க³தே முநாவாஸுக³ஸம்ப⁴வோऽஸௌ ஸம்பா⁴வயந் த்⁴யாநமநா ப³பூ⁴வ ।
ஸ்மரந் ஸ்மரந் ராஸரஸம் ஹ்ரு’த³ப்³ஜே பா³ஹ்யேந்த்³ரியஜ்ஞாநமநோ நிவ்ரு’த்தம் ॥
90॥
ஹநூமதோ மஹாகாவ்யம் பா⁴வ்யம் ஶ்ராவ்யம் ஸதை³வ ஹி ।
தஸ்மிந் ஸஸீதோ ராமோऽபி துஷ்டோ ப⁴வதி ஸர்வர்தா² ॥ 91॥
॥இதி ஶ்ரீஹநுமத்ஸம்ஹிதாயாம் பரமரஹஸ்யே ராஸோத்ஸவே பஞ்சமோऽத்⁴யாய: ॥
!!ஶ்ரீராமசந்த்³ரம்ப⁴ஜே, ஶுப⁴ம் ப⁴வது !!

